
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7t of November 2022.

g2

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



NGIOYA

Nung thsam nou Khiamniungan ngio ai “NAGALAND HERITAGE STUDIES” ta nianko
methso hai Uh thsamve tsam ai ve ao State Council of Education and Research
Training Nagaland, Kohima si Directorate of School Education Nagaland, Kohima ne
ailo kii ayan shian san tsiinko thata monglingji.

Hao Uh linih meshin ngio, kiki naiuso meshin i-ih noitsiin le-an ki tstikhu-an ao
noin. Meshin ngio, mele kiki ngekii naiuso Khiamniungan mele ta kihe naiti ni nung
mele hai ta ngesan ji. Nungthako nung thsam nou methso haiiih meshin ngio vekii
ngelo ao thaiutha khimsan ki shian san ji. Monglam ji, nung thsam niita ve tsiinso
Uh alesan asongting eppe sao naiuso meshin ngio tsangki mele i-ih hantsiin thekd.
Nung thsam shian tsiinko avetsiinso Uh si poshinso Uh tsih lotha ao noi nai si amao
ayangtaiu naiuso lopong shiao noi nai samih mongchiu ki jim ji.

Nung avethsam “NAGALAND HERITAGE STUDIES” ta sam ngio ai shian ao atsande
tslinso naiuso asatsan tsliinso ta Khiamniungan Literature Board nianko, ngo
amomgling thaiumei asongting ponglut ji.

(L. NGON)
Chairman

Khiamniungan Literature Baord
Hg. Noklak.



Napkunoitsun Thsampat

. Sam Bem Ahaothat - ||

3. Ah-taothat

4. Ju Nagaland - Khiamkhan
naiuso Mele

5. Shempok naiuso Khepzou
(Akeng Ngiolat)

6. Paosipo Nesieh Sam-uh
Thotsilin

7. Intso Loupia-au (Poem)

8. Sam Lemku Noi Tsun Paisiao - |
9. Sam Lemku Noi Tsun Paisiao -l

10. Ashe Haita Asohat Kiuao







ANGELOAO 1

HAOVE (51-100)

Methso hai athenglaiu likii haoveling thakii asongai apia nuh
songthon ku asatlot.

Aupingo, Khei, Aupile, Che, Ausam.




Sam-uih haove ngelo kuta haoveling 51-100 asat.

Aupungoki tsak

Aupuingoki nimeh

Aupungoki simeh

Aupungoki pilile

Aupiingoki piingo

Aupiingoki louk

Aupiingoku chiniat

Aupuingoki pujei

Aupiingoku lukao

Aulouk

-

@ G ) Auloukkii sumeh

Auloukki pule

é 5 Auloukkii piingo

é é Auloukkii louk
©y Auloukku chiniak

‘/ £} Auchiniat



Auchiniatkl tsak Aupujeiki tsak

Auchiniatkii nimeh Aupujeiki nimeh

Auchiniatkii simeh Aupujeiki simeh

Auchiniatku pule Aupujeiku pule

Auchiniatki pungo Aupujeiki piingo

Auchiniatki louk Aupujeiki louk

Auchiniatkl chiniat

Aupujeiku chiniat

Auchiniatku pujei 8. Aupujeiku pujei

Auchiniatku likao

&/ Aupijeiki likao

() Avpuie Q) ) Avlikeo




Aultikao tsak

Aulukaokii nimeh

Auliikaokii simeh
Auliikaoki pile
Aulitkaokii piingo
Aulitkaokii louk
Aulitkaokii chiniak
) Auliikaoki pujei
Aulitkaokil liikao

ASHIANAO :

A. Haove 51- 80 ngio nai asat.

B. Soutsom nuta lulu, kiita haove nian asat.

C. Haove 81-100 ngio nai asat.

D. Nungso haove lotha-e kil asat.

82
63
7"
59
90
88
95
52
73
64

Auchiniatki tsak
Auloukki pule
Aulikao
Auplingokil nimeh
Auptjeikiu nimeh
Auchiniatkii sumeh
Aupujeiki pujei
Aulukaoki pungo
Auloukkii simeh
Aupiingoki lukao




E. Nungso haoveling asau-ai ehen nuh sauthon ki asat shi.

Auloukki pungo  Auchiniatki likao  Aultukaoku pujei
Auloukkii nimeh  Aupujei Auliikaoki louk
Auloukki pule Auchiniatki chiniat Aulukaoki lukao
Auloukki tsak Auchiniatku pujei  Aulikaoki chiniat
Auloukkii sumeh  Auchiniatkl louk Tsom tsak




ANGELOAOD 2

SAM BEM AHAOTHAT - Il

Haiso. Ngo Muno ta nian.
Bem nai tilusong ahaothat noi ji, sam-uh nungso nian ngeloko.

Khaiusoun

Khakeng Ni .
Niokhopbon lo-angkang
Kop Kopthan

Kong

| Phasapjei
Phaka A&g

.‘ '. Honyai
A— Singkauh

Tsanniu

Hokkason




ASHIANAO:

A. Bem nai tilisong ahaothat noin achite.




B. Anian nouso asat.




C. Haimei tsak liichoulou kiita bem nai ahaothat amomo
noitsiinso ni tilusong nge louki shi-iu nungso aoko
chiteki asat.

D. Akhemai i-i lou au kiutaiu tsunsota liive kita ngioyak
tsuponghaki akeng noi tstinsoko alopong.

1. Hok ehtsakai nguta hokka pungo (5) poum. H__

ka.
2. Ngo nungso ju phemthso sapsapau poukiu kankeiji.Ph
k h.
3. Pha ehtsakai nguta phaka pungo (5) poum.P__ kK

4. @o nungso ajekhaiu pungki shettanji.H ___
5. Ju niovei kokai abon samku noitsiinso.N kh
__b__n.

E. Akhemai ngioyak kiutaiutsinso choulouku bem nai
ahaothat che (10) anian nuso asat..

P N U o S U I A H K
H K N o S A K K o H
A o U L E I Q P N A
K N I N N A S T Y K
A G H o K N o S A E
I N A H T P o K I N
H U A K G N I S M G
W I E J P A S A H P
N o B P o H K o I N
G N A K G N A o I N

F. Bem soutsom sat kuta tilusong ahaothat noin asatlut
naiuso achite




ANGELOAO 3
AH-TAOTHAT

* Pon tsakko ahtaothat niiso pule haotheku janthatki noiji.
Nungso-Tsanyannyimtao, ahsaiutao, ahthsamchotao
naiuso ahoutao noin.

1. Tsanyannyim tao ahlam ji.

Daopon nouso apon tsalo ji.
Chokche nouso Aimong lemkau jeikei ji.




2. Ah-saiu tao Aje nou awonku si lam ki noi ji.

Anyi tao ahlaiu ki noi ji naiuso Aso tao ahlet ki noi ji.
Ah-saiu tao khaiunia nouso-iith khiam piaku shiu ji.

3. Ah-thsamcho tao nai chong tao shi ji.

Paithsam nouso wonan ji naiuso tham-i an ji.




4. Ah-ou tao nai chong ki noi ji.

Anyi tao ahlet ki noi ji naiuso Aso tao ahlaiu ki noi ji.
Athang ajan tsu-ai nyin sau ji.




ASHIANAO:

A. Soutsom nouso ta lulu. Soutsom nouta Ah-taothat atha
nou asat.

B. Asang tsun atha shi.

Ah-saiu tao nai Anyi si Aso nou ti khek ki noi ji?
Ah-thsamcho tao nai paithsam nouso ti khek ki noi ji?
Ti tao nai daopon nouso apon tsalo ji?

Ah-ou tao nai Anyi si Aso nou ti khek ku noi ji?

PonN=

C. Nitisubao Ah-taothat aio ji, nung soutsom sat kiita aleng
acholut.




D. Soutsom si Ah-taothat lotha-e ku asat.

B

1.

Ah-thsamcho tao
2. Ah-ou tao
3.

Ah-saiu tao
4 e \\» K W

e oV 4

e i Tsanyannyim tao




E. Soutsom nouso ti Ah-taothat han ku sattaiom nung thaiutha
ngioyak 20-30 alet nai asat.







ANGELOAO 4
JU NAGALAND

(KHIAMKHAN NAIUSO MELE)

Angetaiuao Ngioyak nouso:

1. Nagaland Singkhan(State) ta lai eiolan naiuso phao noi tsiinso
lingetaiu.

2. Khiamkhan (District) chekulouk nouso liingetaiu.

3. Mele 17 nouso nian naiuso nungso ti khiamkhan ai noin
lingetaiu.

4. Goukhaiu, Gouthan, Ajepikkih naiuso Ajenapkih nungso
meshin ngio ai lingetaiu.

5. Amao mele hai thaiutha luko ngeloao mongkiu ki luthe.

Nagaland Singkhan ta
December 1st, 1963 nai ACALAND N

eiolan. Phao-e kii noi tsiinso PHYSICAL @
— Ajenapkih nai Assam,
Ajepikkih nai Myanmar,
Goukhaiu nai Arunachal
Pradesh naiuso Gouthan nai

Manipur.
P
o . ~ % «f
Sam Singkhan ko Khiamkhan ;f{ ,
chekiilouk (16) noin. i“"“wﬂ 49
Nungso: Kohima, Dimapur, PR

Peren, Wokha, Zunheboto, { h
Phek, Kiphire, Mokokchung, o
Tuensang, Longleng, Noklak,
Mon, Chumoukedima,
Niuland, Shamator naiuso ==




Tseminyu. Nagaland capital Kohima noin.

Khiamkhan chekilouk (16) nouko mele atingting 17 noin.
Nungso: Angami, Ao, Chakhesang, Chang, Khiamniungan,
Kuki, Konyak, Kachari, Lotha, Phom, Pochury, Rengma,
Sumi, Sangtam, Yimkhiung, Tikhir naiuso Zeliang. Mele
pongkil nih meshin shianh, shisingio naiuso nesieh luko
momo unta noin.

Nagaland ko gouthang apem nai 16,579 sqg. kms noin. 2011
haoveling taoko khaiunia ve apem kamki nai lakh 19.79 noin.
2011 haoveling taoko ange-amon haove 79.55% haoson noin.

ASHIANAO:

A. Asang tsun atha shi:

1. Nagaland Singkhan ta lai eiolan?

2. Nagaland ko phao-e kit Goukhaiu ai, Gouthan ai,
jepikkih naiuso Ajenapkih nai tisubao so noin?

3. Meshin khiamkhan ko phao-e kit Goukhaiu ai, Gouthan
ai, Ajepikih naiuso Ajenapkih nai tisibao so noin?
(Nagaland map Gouthat ta lulu).

4. Nagaland ko mele titsii noin?

5. Nagaland ko khiamkhan chekulouk (16) noi tsunso
nian asat.




B. Nagaland gouthat (map) soutsom nou asat naiuso nungti
aleng achulut. Khiamkhan - 16 niso nian asatthio.

C. Akhemai kiutaiu tsun ngioyak niiso atsande hoi tsangku
vedetsiin taoko tsuoku luanglou naiuso ngioyak “Atha”,
tsudekunai “Tsutha” ahetlut.

1. Nagaland ko khiamkhan hoi-16 noin.
2. Nagaland ko capital nou Dimapur noin.
3. Sangtam mele nou Tuensang naiuso Kiphire

Khiamkhan nehko memthsoko kihtaiuku
noin.

4. Tseminyu Khiamkhanko Rengma mele nuso kihtaiuku
noin.

5. Nagaland shingkhan ko gouthan (south) nai Assam
haiko phaoku,ehlungjei-eku kihtsiin noin.

D. Akeng nai alopung.

1. Nagaland ko gouthang apem nai noin.
2. Apem kamki nai Nagaland ko khaiuniave 2011
haoveling taoko noin.

3. Nagaland ange-amon haove
haoson 2011 haoveling tao ko noin.




E. Angeloukita chhi-au:

Ajanthat kiutaiutsun mongko Naga mele hai nianso athatha
satthio taiukii noi tsunso Atsande tsunou sangsongki
tsak jam-tsak jamku lingtaiu meiki ave Thsamve hoi nou
avete tsunta meiku luanglou naiuso meshenuh ngelatsun
th, lihlouku mele nian nusota komlutku asatshi.

Lotha  [Kuki |
Phom  |Khiamniungan |

Chakhesang

Rengma  |Angami |
Pochury

F. Chhiau:
Amao mele hai khaiunia nimeh luyamlo kiita nungso
ngioyak lingelo:
i) Nguso-uh nungta titi ngio-e, “Ni hao ta nian?”
Naiuso
i) “Ni titi noin?”
(Nguiso ngio ai lungelo)




ANGELOAO 5
SHEMPOK NAIUSO KHEPZ20U

(NAGA HAI AKENG NGIOLAT)

Angetaiuao Ngioyak nouso:

1. Ngiolat songki ave naiuso thaki angelo.

2. Ngioyak ayan nuso thaki ngioklu kankeiao naiuso
satao angelo.

3. Khepzou amongtsuo noi tsiin ngiolat lungelo, kiuta
ngiolat tsangku thathangku ashian.

4. Ngiolat thaiutha tsangsheiku luchitehe.

5. Akeng ngiolat piakii yamsan kiita veheao thaiutha
amongchio lu noi.

6. Ngiolat thathangku chiteao lumonlo.

Kumi atao tsakko, Shempok nou
haiumong tsakko, khiam shiu ao
asai khukhuki noikila.

Nyitsu ajekhaiu tsakko, apa-uh
khiam nou buchet nou laongeian
kit ep. Nung thaiuthako apa-
uh mongmatki ngiom, “Sau-uh
Shempok Soung khiam buchet
nou laongeian kium? Ju khengai
si ngoko weki noulu nung chhin
1”. Apa-uh shiu tsin khiam,
sau-uh loungeian kiu ji, khu
kata liyam eiuta, Shempok nou
Ghaothso nu hao ngiokhem kiu
kit hong.




Ghaothso nou haiumong shing
tsang sung khu tsun taoko,
Khepzou nou haiukok nai, khan
soi soi kil ep. Ghaothso nou,
Khepzou dongai sung kita, apata
ngiom, “Hai mei nita! Shempok
Soung nou mongmat ki noin. Ni
khan nai pu soi shi tsuin tsang ki,
Shempok nou shiu tsun khiam
laongeian kiu ji. Nungtiphe, apa
khengai si apa ko weku noulu
nung chhi ji ta, apa-ih ngiom”.

Khepzou nou khan nai pu soi shi tstin letaioki, thapshi kuta liuku,
apa bem ai nou, Khepzoukoi, kongki naiuso nounoukil noi tsun
tsak, phatlou kiuta, Ghaothso nu hao kiu kit ngiom, “Khu kita
Shempok Soung nuta lingio, apa khaiubon, ju khaiubon li songki
si kong muko ta li sang ”.

Ghaothso nou, Shempok
Soung dongai laoklul shi kuta
ngiom, “O Shempok Soung,
Ni shiu tsun khiam buchet
nou laongeian tsiinko ngo
phede-iu.” Nungtiphe, apa-
Uh Khepzoukoi nou Shempok
hao kiu ki ngiom, “Apa-uh,
akhaiubon, apa khaiubon
ko, weluweklii songku naiuso
kongku noi muikota, thatlu- ao
thaiutha ngeao aiuki ni hao kiu
shi tsun noin”.

Shempok nou Khepzoukoi nou lou kiuta apa khaiubon ko we lu-e
nai apa khaiubon paiuthingthso eplaku hattat-an. Nung thainian
nou apa ta song ku naiuso ahatao lumei kil noi-e ta apa-uh yang.
Apa liutsalang nai khuhe-an naiuso nung phiai Shempok nou
haiumongsai nai tilaitso tsiu epshiki noila.




ASHIANAO:

A. Asang tsun atha shi:

1.
. Shempok nou ti thaiutha mongmat la?

o0 rON

N

Nung ngiolat ko thainian sau hai noi la?

Haiumong puchet nou sau laongei-an ku noi la?
Ghaothso nou Khepzou nuta ti shi ngio?

Khepzou nou Shempok Soung lon hat lit mo?
Khepzou nou Shempok Soung hao ti ngio kiu shi ki
noi la?

Ngiolat athon nai haolon sau hattat ku noi la?

B. Akhemai ngioyak kiu taiu tsiinsota, tha si tsutha asatlut:

1.
2.

3.
4.
5. Shempok nou Khepzoukoi ep kuta hattatan.

Shempok nou Ghao nuta mongmat.
Khepzou nou haiumong khiam buchet nou laongeian
kiu

Shempok khengai si apako weki noulu khiam
laongeian kiu ji
Khepzoukoi nou Ghaothso nita koplot.

C. Ngioyak atha nuta kai ahetlut.

Haiumong

(a) Haiumong ehen tsak ()
(b) Sheloi tsak ()
(c) Demkao tsak ()
Buchet

(a) Khan tsak ()
(b) Buchet nou laongeian tstn ()

(c) Khiam asangling ()




I1l. Asoung

(a) Oukong/ asoung (

(b) Alengmei (

(c) Thainian akhaiubon tsi sam kun tsak(
IV. Ahattat

(a) Amongmat ao (

(b) Anaiu-at ao (

(c) Ahatao (
V. Akoibon

(a) Akhaiubon deikii sam tsun (

(b) Akhaiubon kiang (

(c) Akoibon tektek kir sam tsiin (

D. Ngioyak tsak thathun ki asat:

(a) Ngiolat aya tsalou tsun thaiutha asat:

(b) Ngiolat awimko ngio tsun thaiutha asat:

(c) Ngiolat athunthe nai ngio tstin thaiutha asat:

E. Ningelo tsuin ngiolat thsamve hoi hao achite shi.




ANGELOAO 6

PAOSIPO NESIEH
SAM-UH THOTSUN

Angetaiuao Ngioyak nouso:

1. Sam paosipo nesieh leng nian nuso liingelo.

2. Angeloao nuso meiki veki lingelo.

3. Angeloao kiutaiu tsiin ngioyak niso meiku thashi ao lungetaiu.

4. Angeloao kiutaiu tsuin ngioyak ashiode nai ngioao lungetaiu.

5. Sam paosipo nesieh leng naiuso amao mele hoi nou tho tsiin
vesanku naiuso asohatkii kankeiao lungetaiu.

Je Maam naiuso Jongthong
noin. Sam mele-uth sam
paosipo nesieh leng nungtei
tho ji.




Menyiu hai-uh nethsotsam tsuin ta (netsam)
tl ngio ji naiuso nepat den tsuin ta (ghaone)
ti ngio ji. Sam-uh lak, (omkhih), khiapthso
naiuso dao nuiso luko the ji. (Sam-uh cha
nai(jengtsaiu) thio ki kan ji)

Po hai-uh kong nai necham/phacham cham
ki the ji. Po hai-uh nepat den tsun ta(nejet)
ti ngio ji. Om nai sahsob nou sob ki the ji.
Po hai-uh ahang kandio, khiaplam, necham/
phacham, lak, noukhandao naiuso hokkhou
the ji.

Menyiu hai mele ajan-uh khaiukom
alengmei kil kom ki the ji.

Pohai-uh khaiu nai ahang tao nai kei tstin
ta Ahangkandio tii ngioji.



Po hai-uih sah, Lhai naiuso shihkhao
kankei ji. Ngoso-uih chhi, liuhom naiuso
ehli taoko nungso don kankei ji.

ASHIANAO:

A. Asang tsun atha shi:

1. Menyiuhai-uh meshin mele-itih den tsiin nepat nian
asat.

2. Pohai-uh meshin mele-uih den tsun nepat nian tsak
asat.

3. Menyiu hai-uh meshin mele-uh cham tsiin necham
nian asat.

4. Pohai-uh meshin mele-uh om nai sob ki the tsiin nian

asat.

Pohai-uh kong nai necham thio ki the tsuin nian asat.

Omkhih ta titu ngio ji?

Menyiuhai-uh khaiukom/khaiu nalem kit kom ki the

tsun ta titl ngio ji?

8. Nungso paosipo nesieh leng seitho ni ti taoko tho ji?

NOo O




B. Atha nuta kai ahetlot:

1. Menyiu hai-uh netsam tsun nian asat.
(a) Phacham (b) nethso (c) nepat (d) lak

2. Pohai-uh hok nai khoujei ku the tsiin nian asat.
(a Noukhandao (b) nejet (c) hokkhou (d) khiaplam

3. Pohai-uh kong nai necham thio tsun nian asat.
(a) Phacham (b) omthsa (c) sah (d) ahangkandio

4. Menyiu hai-uh pha ni lemki komthio ki the tstin nian
asat.
(a) Nepat (b) cha (c)shihkhao (d) khiapthso

5. Pohai-uih khaiu nai kandio the tsiin nian asat.
(a) Lhai (b) ahangkandio (c)lak (d) phacham

6. Menyiu hai-uh nepat den tsuin nian asat.
(a) Nethso ( b) noukhandao (c) omkhih/lak (d)
ghaone/nepat.

C. Amao hai mele paosipo nesieh seitho ni mongchio tsun
nian tsak asat? Ni nung ti thaiutha mongchioji? Ahai
tsakko liichitehe.

D. Sam paosipo nesieh seitho alengyam tsak asat.(Melohai
Uh pohai nesieh seitho naiuso menhai-ith menyiu hai
nesieh seitho alengyam asat naiuso angelou.




E. Asam classko paosipo shianh kikiheyam aoko ajekhaiu
tsak noi-au lukhaiuchukiu. Meshen mele-iih paosipo
nesieh seitho tsiidekunai shisileng jengtsaiu kankei
tsunso thouku class nai ashi. Paosipo nesieh seitho
naiuso alengyam jengtsaiu nuso atingting tsak
noitsuin,tsiidekunai ni nung ti thaiutha mongchioji,
nungso aoko meshen haimeiso hao thaiulingki ngio
achite




F. Nung soutsom nusota alulu naiuso akhemai soutsom
naiuso mele nian kiutaiu tsinso lotha-eki asat.

Konyak

Zeliang

Kuki

Pochury

Sangtam

Khiamniungan

Yimkhiung

Rengma




ANGELOAO 7
INTSO LOUPIA AU (POEM)

Intso lou piakil yangpungau
Intso lou piakiu paotsangau

Intso lou piaki tsuojinau

Intso lou piakii wankiuau B
Intso lou piaki kiuau f‘; -
: gt
Intso lou piakiu ngelaau s /”/’\\
Apem thaiutha intso lou piaau o~ By f j‘n:ﬁ,;

Nungso ngiotsuo, atsliojin naiuso
anyaothing.

Kelhoukhrieno Savi




Nungso ngioyak athat nou lingelo.
1. Yangpungau - Ngio tsutha pungku noi tstin lopung kiuau.
2. Paotsangau - Athaiusan kiu au.
3. Tsuojinau - Paotsangku halo kiu au.
4. Wankiuau - Aphiu noi tsun tsuojin ki le-an kiu au.
5. Ngelaau - Tsangshei kit ngela ao si monlo au.
6. Ngiotsiio - Hoi ku tstitsande ki atsuioting ngio tsun.

ASHIANAO :

A. Poem nou ahoi/ nimeme naiuso tsak tsak-uh veao.

B. Ni lou piaku tstiojinau, wankiuau naiuso ngelaau thaiutha
ayam ajantso asat.

C. Akhemai kiutaiu tstin ngioyak nuso ashiode nai thathaiuki
ngela-i-au naiuso thsamvetsampai mong nai noitsiinso
apem thaiutha sangsongku ave.

Yangpungau Paotsangau Ngiotsuo

D. Ngiochiteheau:

Nung poem nuko ngiothang / ngioyak kiutaiutsun tsangku
ashiode nai luchiteau.




ANGELOAO 8

SAM LEM KU NOI
TSUN PAISIAOD - |

Angetaiuao Ngioyak nouso:

. Pai tsak ta ajanthat noi tsiin ngelo ao.

. Angelo ao kiu taiu nu ve kiuta ngetaio ao.

. Meshin athang ai ep tslin paisiao nian ngetaio ao.

. Paisiao apouting noi tsun thaiutha ashiode nai chite
ao.

. Paisiao atingting naiuso apouting noi tsun nge kuta
paotsangku taio ao.

. Angelo ao kiu taio tsiin mongko nu ngioyak lo kita
ashiode nai ngioyak thathon ki shian ao.

Sam lem ki paisiao a-in momo ep ji. Paisiao nuso a-a noin.
Ngoso-uh ilo ji, naiuso she tsu kan ji. Ngoso Uih chetsunyim
ji. Paisiao ni sam thaiutha, tha ta pou ki noin. Pai ajan tsu
song ki naiuso kongsumong ki noi ji. Pai ajan tsii hen-hen
kil naiuso shethop ki noi ji.




Shapai (Alder) Jonpai (Pine) Kiantsapai (Banyan)

PAI ASONG:
Laio ki, song kil naiuso kongsumong ki noi tsiin ta pai ta
ngioji.

Nguso ta akia pia ki pou ji. Paikia
Nguso saitha samsankil naiuso  Paithsam

kongki tsaki noi ji.
Paipem

Pai a-pem nou ta a-kia tsu boh ki noi ji.
Pai nii sam hao asojei ao, aja pai, shep naiuso sat li nouso
Kiu ji.

Lampai (Oak), Shapai (Alder), Jonpai (Pine), Latpai (Fig),
Kiantsapai (Banyan), Moeiupai (Naga Tenga), Waopai
(Walnut), Zopai (Mechinga), Tsasheppai (Gooseberry),
Mukaipai (Orange), Plumpai (Plum), Kaiopai (Peach),
Paiponpai (Simul) nungso sam lem ku ep tsiin pai noin.




ASHIANAO:

A. Pai sam tsak asat naiuso ajanthat anian nouso asatlot.

B. Nungso ta atha shi:
1. Ni nu athang ai eptsiin pai ajan tsii nian asat.
2. Ni nu athang ai eptsiin shep ajantsii nian asat.
3. Sam-uh aja pai ao naiuso ghiupo ao the tsun pai ajan
tsi nian asat.
4. Pai nu ti lusong ao the ji?
5. Titsang ku pai nil a-a ta nge san ji?
6. Pai nii apem tham-an nai ti ti noi-e?

C. Ngioyak akhem ai kiu taio nuso lou kil akeng nuko
alopong.

shep, shetsukan, sojei, waopai, kiantsapai, ilo

a) Tsashep pai nung pai tsak noin.

b) Pai asong tsak-uh sam sojei kiu ji, nung noin.
c) nu sam hao shep a-eiu naiuso ghiupo kiu ji.
d) Pai nii sam aje jek nai Kiu ji.

e) Pai ni a-a noin tiaotu nai nguso-iih ji.
f) Paisiao nliso a-a noin naiuso nguso ilo ki ji.

D. Nungso ngioyak lo ki ngioyak thathon ki asat:
Asong, ehen, alaio, shetsukan, sojei, pai, shethop, shep.

E. Paithsam/paisha amomo asam gouthang ai ep tsuinso
khailo kuita athsam ta aleplot kita anian nuso asat lot.




ANGELOAO 9
SAM LEM KU NOI

TSUN PAISIAD - 1

Angetaiuao Ngioyak nouso:

1. Angelo ao kiu taio nii ve kiuta ngetaiuao.

2. Meshin athang ai ep tsiin paisam ehen thso niliso
momo ngio ai hgetaiuao.

3. Momo ngio ai song, tsaopai, achinlikhon tsiin naiuso
alio tsiin so ajanthat nge ao.

4. Pai sam, sangsam ehen thso apou noi tsuin thaiutha
chite ao.

5. Pai sam, sangsam ehen thso thaiutha ashiode nai
chite ao.

Sangsiao nuso pai nuta hen ki noi ji.

Nguso pem hen kil naiuso tsimong ki noi ji.

Nguso thata tsii laio ji.

Paimang, sangsam pai, alio tsun, achinlukhon tsiin nungso
asam hen hen ki noi ji.




Paimang/pai ehenthso:

Amang pai/paipem hen hen ku noi tsiin paisam ehen hoi noin.
Nguso apai pem hen hen ki akia boh ki noi ji.Tsao taopon
pai, ehejek mukai (khiamong mukai) naiuso tsaoshep pai
nuso sam lem ku ep ji.

Sangsam pai:

Sangsam paisiao nuso liuko hen hen ki noi ji. Nguso pem
shethop kil naiuso asangnya noi ji. Nguso a-aki ahlei tsao
tsao ki thaiutha noi ji. Atingting sam-uih ep tsiin laoshiang,
leng, paikhe, tsoniakpai, chiotepai, nungso li nii noin.




Aliotsuin sam:

Nungso paisiao sam chijatsa ao tsu shio kil noi ji. Nguso liotsa
ao amao hai ahalo pou ji. Aliopai tsude ki nai alon poh/ao li
nou aio ji, nungso paisiao sam ta aliotstin ta ngio ji. Nguso-uh
aliosan ao amonglo ao /lio lisan ao pai tsuide kil nai ao nou pou
ji. Waiolishep(aoshep), miilong, pengana, aokian, lapon naiuso
chom si sainaoship nungso aliosan tsuin paisiao sam, sam lem
ki ep ji.

Achinlukhon tsiin sam:

Paisam aosam ajantsii gou ai chin ki khu ji.
Nungso ta achinlukhon ta jon ji. Nguso pem hen henki

shethop ki noi ji. Nguso chija tsa ao tsushio ji. Thoijem,
chongkhe/ paikhe sam nuso sam-uh ep ji.

ASHIANAO:

A. Asang tsun atha shi:

i) Niangan niam ku he tsiin sangsam ajantsu nian asat.

ii) Ni he tsun paieiu aoeiu shep tsude ki nai asha alio
tsiin sam ajantsu nian asat.

iii) Ni he tstin shep eiu achinlukhon tsiin sam nian nimeh
asat.

iv) Ni atsam ai Aimong noi mo? Ni nung ko ti lUsong sam
Ki ji?

B. Akhemai kiutaiu tsiin ngioyak niisota,”Tha” nai (V) naiuso

“Tsutha” ki nai (X) asatlut.

1. Sangsam paisam-aosam nuso a-aki, ataothat letkl
thaiutha noiji.

2. Aliotsuin paisam-aosamthso nuso nguso chiji
tsa-ao shioki saitha/asungai liolusan tsun tsak
noin.

3. Athatlu ao eheshiu losamau thetsiuin laoshiang nou
kiansinyoh sangsam atingting tsak noin

4. Paimang ehenthso nuso apaipem shethopku naiuso
asangnya noiji

5. Aliotsuin paisamthso nuso-uih nguso liotsa au amao
hai ahalou pouiji




C. Ni he tsiin kiansang nya, shep, asha nian atha nuko asat
thio.

Pai ehenthso Achinlukhon

Sangpai/sam tsiin sam Alio tsiin sam

(paimang)

D. Ngiochiteku chhiau:
Ni kihtsun athang lemko eptsun paisam - aosamso -
(paimang, sangsam, achinlukhontsun tsudekunai aliotsun
paisiaoso) classroom ai, tisupao linou tsak yamlokuta
kankli ashi. Nung ti paisiao noin naiuso ti-in hao theji
ngioyak-ahoi-2 sei 3 thatso,achite.

E. Achhiao/Ashianao atao:

Atsande tsiin so-uh halo ki nungso ashian:

 Asam thsamve tsam thaiutha hao Gou thang hen-hen
kil yamlo kuta kiansangah Aimong tsak ashian.

 Sam athang ai ep tsiin pai-o lo kuta akithio/athom thio:

* Ahoi, ahoijanthat lou kita atao-atao nuko thsamve tsam
aimong nuta apaotsang.

* Thsamve tsam aimong nailosan tsun/sungtsiin thsamve
hoi mong ko jan-e lou ku the ao, tsudeki nai thsamve
tsam thaiutha chaihe jansan lo ao noin.




ANGELOAO 10
ASHE HAI TA ASOHAT KiuAD

Naga hai saisule amei apiating noin. Sam paosipo so-uh
chim ki shin. Nung ko atingting tsak nou ashe hai ta asohat
kiu tsun yam noin. Sam Naga hai saisiile ai ashe hoi ao titi
asohat kiu-e ayam apiating noin tilai ashe hai tsam ai nap-e
sam tsa ao noin naiuso noikham kiu ao noin.




Ti lai ashe hai-uh ngio chite-e,
akam noi nuso apem- tih shitsam ki
anglo-ao noin.

Tilai sam ngiokam kam-e, ayating
sam-uh ashe hoi nao asaita ngio
chite-i ao tsamku taiokii noi ao noin.

Sam-uh ayating nai asaita
ashe hai hao asohat kiu ao
noin.

Sam-uh aledei ashe hai
alotsuo asaita angku hoilot
ao noin.




Sam-uh aledei ashe hoi nuta tiyam-ai lunu ashio tsun lektsi
halo ao noin.

Sam paosipo kisiya saisile amei nuso mei kit kamtha ku
taiuao noin. Sam-uh tilaitso nungso tsu pe-an ao noin tsudeku
nai tsii mo-an-i ao noin. Sam-uh ashe hai ta asohat kiu ku
sam kisiya yam asaita kamtha loku kankei ao noin.




NGIOYAK ATHAT :

1. Paosipo - Tsammongso kumi kihe ki shi tstn.

2. Saisule - Kiki nai ayam ngeku kankei tsun.

3. Asohat - Ashe naiuso aledei hoi vesanki
angio- ang tsun.

4. Angioang - Amongmat tsii noi kil angio-ang tsiin.

5. Paosipo kisiya - Shianh, amonglam, sheitho i-in tsak
si ahoi tsak.

ASHIANAO :

A. Nungso ta atha shi.

-

. Tilai ashe hai tsam ai nap-e ni titi the-e?

. Ti lai ashe hai Uih ngio chite-e ni titi the-e?

. Sam Naga haipaosipo so-ith chimtsun saistile ameiting
tsak noi tstin ti?

4. Tiaota sam Naga hai ta amei noi tsun tilaitso tsu pe-an

ao tsudeku nai tsit mo-an-i ao noin?

w N

B. Tha nai (\/) Tsi tha ki nai ( X ) ta akhem ai kiutaiu nita
asat lot.

1. Sam-uh ashe hai ta asaita achongting asohat kiu ao
noin. ()

. Sam-uh ashe hai ta tsii halo ao noin. ()

. Sam-uh ashe hai ngio angao noin. ()

. Sam-uh ashe hai alotsiio amei niita tsu hoilot ao noin.

()

HOWON




C. Akhemai kiutaiutsun ngioyak ayan nuso choulou kita
akeng nai lopungshiku asathio
Avesan, Paosiposhianh alatthang, asohat, paosipo,
ngiotsuo

1. Ehho supai hai-uh phasatsan tsun i-i tsak hankui

2. Ju poshinsouh ju haimeiso hao kiuau tsandeku
shin.

3. Sam souh pon piaku yanku shi tsun taoko
nung nok nou sopki yachukiuki shi-iu.

4. Sam nou sojeikiukll paotsangtaiu au
atingting tsak noi-e.

5. Apa asaichita khaiunia hoi apemko noiji.




D. Akhemai kiutaiu tsun ngioyak nuso asohatkiutsiin naiuso
asohattsukiukin saisile nuso athatlu tsak kiutaiu tsin
noin. Nung ajanthat (column) nuko athatlu-au ngioyak
kiutaiu tsiinso avesan naiuso shingthakiu asatshi.

Akiuhatstin “Tstiojin yangko”, “Phiowan-iu” naiuso
“Thaiumei” ngioyak niiso kankeiku
ngiotsun.

Ngiotsiio naiuso atsiiojin ngioyak Amao haita jehki sangsongki

nuso kankei tsiin ngiotsun.

/Amao hai-iih ngiochite tsiin taoko Amujei apiaaiu tsun.

llanglou

Ngiokhemso tsii-angtsiin Chopsinyob athatha kapping tstin.

Sam-iih nou achinian niiso yanchiiokii Saisile tstthakun lotha tsun taoko
kai-anau noitsiin ngiotha shitstin.

Ni ti mongchioji nung tsiiep tsiin taoko Atao dongtunko, ataothat nge-au.
amongmat sung tsun

Asohatkiutsiin Asohattsukiutsin

E. Achiteheao:
Kamshi kiuta ayam ajantsi titi ashe haita asohat kiu ao
noin nung thaiutha luchite.

